
	Қатысушылар  саны: 
	Қатыспағандар  саны:

	Сабақтың   тақырыбы
	Тәуелсіздік тірегім,Қазақстан жүрегім

	Сабақтың  мақсаты
	Оқушыларға Тәуелсіздіктің кімдердің қанымен, қандай ауыртпалықпен келгендігі жайлы айтып, ұлттық сезім, ұлттық мақтаныш, ұлттық сана, ұлттық парызды әрбір қазақ баласының бойына дарыту.
Оқушыларды туған жерін, елін, Отанын сүюге патриоттық тәрбие беру,оқушылардың Қазақстанның тәуелсіз мемлекет ретінде қол жеткізген жетістіктеріне мақтаныш сезімдерін ояту.


      Сабақтың  барысы
	Сабақтың  кезеңі/ уақыт
	Педагогтің   әрекеті
	Оқушының әрекеті
	Бағалау
	Ресурстар

	Сабақтың  басы

	Оқушылармен амандасу
Мұғалім:  Қайырлы күн, құрметті оқушылар!  Бүгін 16-желтоқсан тәуелсіздік күніне арналған «Тәуелсіздік тірегім,Қазақстан жүрегім» атты ашық тәрбие сағатына қош келдіңіздер
Тәрбие сағатымызды Мемлекеттік Гимннен бастайық.
(Гимн орындалады)
	Оқушылар сұрақтарға жауап береді
	 «жақсы» «жарайсың», «өте жақсы»
	слайд	

	Сабақтың ортасы

	Мұғалім:
Қазақстан көк байрақтың нұры едің,
Сен дегенде лүпілдейді жүрегім.
Өзің менің қуанышым, бақытым,
Өзің менің мақтанышым тірегім.
Қыран құсым көк аспанда самғасын.
Желбіреп көк байрағың сан ғасыр
Жас ұландар, берік ұстап туыңды
Жарқыратып туған елдің таңбасын.
- Балалар, 16 - желтоқсан қандай мереке?
 - 16 желтоқсан тәуелсіздік күні.
- Желтоқсан оқиғасы туралы сендер не білесің?
- Ол туралы біз көп білмейміз ғой, себебі сол кезде біз дүниеге де келген жоқпыз. Ол туралы теледидардан, ұстаздардың айтуынан, кітаптардан оқып жүрміз.
Мұғалім: Я,дұрыс айтасыңдар,ендеше Тәуелсіздікке қол жеткізу жолында қандай кезеңдерді бастан кешірдік,сол туралы видеороликті мұқият қарайық
1.Видеоролик көрсетіледі
Мұғалім:
16 желтоқсан 2021 жылы Тәуелсіздік алғанымызға 30 жыл толады. Осы 30 жыл бойы елімізде көптеген айтулы оқиғалар болды,көптеген жетістіктерге қол жеткіздік. Тәуелсіздік жетістіктері туралы мәліметтермен танысайық
2.«Тәуелсіздік жетістіктері» презентация
1-оқушы: -1991 жылдың 2 қазанында қазақтың тұңғыш ғарышкері, Халық Қаһарманы Тоқтар Әубәкіров ғарышқа сапар шекті.
-1992 жылдың 2 наурызында Қазақстан Біріккен Ұлттар Ұйымының мүшесі атанды. Осы жылы мемлекеттік рәміздер — Әнұран, Елтаңба және Туды жасауға конкурс жарияланды. 1992 жылдың 4 маусымында Тұңғыш Президентіміз Н.Назарбаев «Қазақстан Республикасының мемлекеттік туы», «Қазақстан Республикасының мемлекеттік елтаңбасы», «Қазақстан Республикасының мемлекеттік әнұраны туралы» заңға қол қойды.
2-оқушы: -1993 жылдың 28 қаңтарында Қазақстан Республикасының тұңғыш Ата заңы қабылданды. Осы жылы 15 қарашада ұлттық валютамыз - теңге айналымға енді.
-1997 жылы 20 қазанда Елбасы Нұрсұлтан Назарбаев Қазақстанның жаңа астанасы Ақмола қаласы болғанын ресми түрде жариялады. 1998 жылы елордамыз Ақмолаға Астана аты берілді.
3-оқушы:- 2004 жылы 24 желтоқсанда «Ақорда» резиденциясыны ашылды
-2006 жылдың қаңтарында мемлекетіміздің жаңа Әнұраны қабылданды. Әнұран негізіне Ж.Нәжімеденовтің сөзіне жазылған композитор Ш.Қалдаяқовтың «Менің Қазақстаным» әні алынды. Қолданыстағы Әнұран мәтініне Тұңғыш Президент Н.Назарбаевтың енгізген өзгерістерін Парламент қабылдады. Әнұранның заңды авторларының бірі - Н.Ә.Назарбаев;
4-оқушы:- 2008 жылы заңнамаға енгізілген өзгерістер мен толықтырулардың негізінде жаңа мейрам - 6 шілде - Астана күні тарихқа енді. Сонымен қатар елордадағы «Қазақ елі» монументі ашылды.
-2011 жылы Қазақстанда алғаш рет қысқы Азия ойындары өтті. Қазақстанның намысын қорғаған спортшылар 70 медаль иеленді. Олардың 32-сі — алтын, 21-і — күміс және 18-і — қола.
5-оқушы: -2017 жылы Қазақстанда EXPO-2017 көрмесі ұйымдастырылды. Аталған көрме 10 маусым мен 10 қыркүйек аралығында Астанада өтті. Оны тамашалауға әлемнің түкпір-түкпірінен 3 миллион адам келді. Ал көрмені өткізуге 115 мемлекет пен 22 халықаралық ұйым қатысты.
-2019 жыл Қазақстан үшін тосын оқиғаларға толы болды. 19 наурызда Қазақстанның Тұңғыш Президенті Нұрсұлтан Назарбаев өкілеттігін тоқтатты. 9 маусымда кезектен тыс сайлау өтіп, 70 пайыздан астам дауыс жинаған Қасым-Жомарт Тоқаев ел Президенті болып сайланды.
6-оқушы:- Ел Президенті Қасым-Жомарт Тоқаев биылғы 2021 жылды – Тәуелсіздіктің 30 жылдығы ретінде жариялады. 
– Бұл – өткен жолымызды зерделеуге жақсы мүмкіндік. Мерейтой саяси-экономикалық реформалар, цифрландыру, балалар мен мүгедектердің құқығын қорғау, экология мәселесін шешу аясында өтеді, – деді Қасым-Жомарт Кемелұлы. 
Қасым-Жомарт Тоқаев Тәуелсіздігіміздің 29-шы жылы күрделі, қиын әрі ерекше болғанын атап өтті.
3. 6 «ә» класс оқушысы Көкешова Нарғызды ортаға шақырайық. Қобыз, күй
4.«Ой ашар» сұрақ - жауап әдісі
- Отан дегеніміз не? Оны қалай түсінесіңдер?
- Біздің Отанымыз -....
- Біз қай ұлтпыз?
- Қандай Республикамыз?
- Біздің ана тіліміз қандай тіл?
- Балалар, біз қандай елміз?
- Қай жылы тәуелсіздік алдық?(1991)
- Неше жылдығын тойлағалы жатырмыз?(30)
- Желтоқсан оқиғасы қашан, қайда болды? (1986 жылы 17 — 18 желтоқсан аралығында Алматы )
-Сонымен қатар біздің рәміздеріміз бар. Кәне, рәміздерді атап шығайықшы.
( әнұран, көк байрақ ту, елтаңба)
 5. Оқушылар орындауында «Атамекен» әні 
	Оқушылар алынған мәліметтер бойынша өз ойларын айтады

	Сабақтың соңы
	Қорытындылау.Мұғалім:. Біздің Отанымыз – егеменді, тәуелсіз қазақ мемлекеті. 130-дан аса ұлт өкілдері тұратын осынау қасиетті мекенде, асқақтаған өлкеде, кеңдігі керемет дархан далада, егіні теңіздей толқыған, төрт түлігі мыңғырған, өндірісі өркендеген мекенде өмір сүруші әрбір адам өз Отанын жанындай сүйіп, оның көк байрағын көкке көтеруді мақтаныш тұтады. 

	Оқушылар өз ойларын айтады
	
	


 

